
 

 

 

 

 

 

Nuuk, 24. juni 2013 

 

 

 

Inatsisartut Suleriaasianni § 37 naapertorlugu Naalakkersuisunut imaattunik apeqquteqar-

punga: 

(Inatsisartuni ilaasortaq, Naaja H. Nathanielsen) 

 

Apeqqutit: 

 

 

1. Naalakkersuisut isumaat naapertorlugu pisortatigut kinaassutsimik erser-

sitsisuunngitsumik ilisimasamik ingerlatseqqiisinnaanermut periarfissii-

nissamut pisariaqartitsisoqarpa? (Aamma whistleblow-imik taaneqartar-

tumut)  

2. Naalakkersuisut isumaat naapertorlugu pisortatigut allaffissornerup 

iluani pisunut isornartunut unioqqutitsisunullu sulisut killiligaanani oqaa-

seqarsinnaanerminnut tikkuartuisinnaanerminnullu pisussaaffeqarne-

rannik naammattumik ilisimatinneqartarnerlutik?  

3. Naalakkersuisut isumaat naapertorlugu sulisut isornartorsiuisinnaaner-

minnut arlaatigut killeqartinneqarnerlutik? 

  

 

Tunngavilersuut 

 

Pisortatigoortumik allaffissornerup ammasuunissaa, pissusissamisut ingerlasuunissaa 

suliassamullu tunngasunik ilisimasaqartuunissaa tamatta soqutigisarisussaavagut. Taa-

matullu pissutsit isornartut unioqqutitsisullu taakkartornissaat iluarsiivigineqarnissaallu 

tamatta soqutigisarisussaallutigit. Kukkujuitsunik aqutsisoqarfeqanngilaq, kukkunerillu 

pisinnaasarput. 

 

Pisortatigoortumik sulisut akiniaaffigineqarnissaminnik annilaangallutik pissutsinik isor-

nartunik taakkartuinissamut tunuarsimaarpata iliuuseqarnissaq pisariaqavissaaq. Taman-

na assersuutigalugu pisinnaavoq unioqqutitsinernik ilisimasaqaraluarluni soraarsi-

taanissamik allatulluunniit suliatigut kinguneqartitsisoqarnissaanik, allakkatigut allatul-

luunniit iliuuseqarnikkut, siooranermit oqanngitsoortoqarpat. (Allatut iliuuseqarnermi 

pineqarput qaffannissaagaluanik pinngitsoortitsinerit, suliamut atatillugu angalanernit 

ingalassimaneqarnerit, suliat agguataarneranni qaangiinnarneqarnerit il.il.)  

 

Apeqqutima tamakkerlutik ullut qulit iluini akineqarsimanissaat qinnutigaara.  

 

 


